
Doulce dame, saincte Marie 

Doulce dame, saincte Marie, 

Qui mère es de Dieu et amye, 

Dame du ciel, dame des angels, 

Et dame royne des archangels, 

Vierge mère de tout le monde, 

Et dame en qui tout bien habonde, 

Vierge qui portas le doulx roys 

Qui pour nous fut mis en la croix. 

Et jusqu'à la mort s'inclina, 

Dont tout le monde enlumina ; 

Ce fut ton fils et ton vray père, 

Auquel tu fus et fille et mère. 

Pour ce, te prie, vierge Marie, 
Que tu me soyes mère et amye 
Au jour de mon trépassement, 
Affin que l'ennemi puant 

Ne me puisse devers lui haine ; 
Très doulce Vierge débonnaire, 
Prie ton Filz par sa puissance, 
Des pichez dont suis en balance 

Qu'il me veuille donner pardon, 
Et de paradys le vrai don, 
Et à tous trépassez aussi. 
Mercy, Vierge ; mercy, t'en pry. 

(Prière à la Vierge tirée d'un Livre d'heures du XVe siècle 
à l'usage de Paris.) 

